
WIINJINAAKIINDIWIN ZHISEWINS 

Nawewin E’kinoomaaged Negijitood 
Kinoomaagizowin Biimskwadibing

Ziisbaakaadoke Giizis 
nshwaaswi, niizhing 
midaaswak shi niishtina 
shi naanin

Niigan Gidizhaami Kina Wiigidowin 
Ziisbaakaadoke Giizis 
nshwaaswi-zhaangswi, niizhing 
midaaswak shi niishtina shi naanin

Niigaan Gdizhaami Kina Wiigidowin

Midaaswo biboongak Niigaan Gidzhaami Kina Wiigidowin gii temgad Ziisbaakaadoke Giizis nshwaaswo miinwaa 

zhaangswo giizhigadoon oodi Delta Hotel Baakting. Gii kchi niiskaadot Giiwedino wiikwedoong-Nswakamok 

nikeyaa, geyebi sa wii gwa gii bizhaawok Anishinaabek shkiniigiiy’yenk, enso dibaakiiwinaa’waa Anishinaabek, 

zhaagnaashii kinoomaadiwin bemaakinigejig, Kinoomaadziwin enkiitaagejik, miinwaa Naagaaniwiwijik 

kinoomaadiwin Ministry ezhinikaadek. Gii zhiibaatesijigewok geye YouTubing nooch wiiyaa wii kinowaambjigeyat.

Shki ntam giizhigad gii maachitoonaa’aa naagaaniwiwidodjik wiigidiwin “Ka aadsookemi wii mshkogaabweyat 

e-shkiniijig” wiigidowin. E’naagaaniwiwidodjik wiigidiwin gii dibaataanaa’aa gwaantaankamik ezhi nakiiwot 

Anishinaabe Kinoomaadiwin miinwaa geye ezhi naadmowot e’shkiniigaayenk maanda mno bimaadziwin, ezhi 

shkwezowebineyat geye wiinowaa e’shkiniigaayenk

Baashki-niizho giizhigidoon, kina wiiyaa gii maanjididook wii wiiji-gaganoondimowot ooshmi e’piitendaadigen 

dibeshko aki-kinoomaadiwinan, Anishinaabemowin miinwaa mno-bimaadziwin, miinwaa aanin geye gii 

maanjididook kina-maamwi akinoomaadiwinan kenjigewin ginoondiwin. E’niigaanwiwidojik Niigaan Gidizhaami 

zhooniiyaa e’kwaamdamwot zhichigewin gii zhinoomaagewok ezhi gwekwaat-gziwot nakiitaagewin, Biigtigong 

Nishnaabeg gaazhichigewot ezhi-piitendaagidimowat Anishiaabe’aadziwin, miinwaa aaniish minik ezhi 

mookiitimowat Anishinaabemowin kina shkonjiganing.

Kina Wiigidoowin, eshkiniigaanyek e’wiidookaazijig giibi naadimaagewok wii saakinimowat nkweshkoodaading, gii 

dibaajimowok ge wiinwaa eshtigeyat, miinwaa gii ginoowaambdaanaa’aan gaa dibaachigaadek, epichi 

minaagidiwot geye wiinwaa waazhi dinzhinijigewot. Gii wiijikaadewiziwok Gary Dokis, Chop Waindubence, miinwaa 

epiizit Dot Beaucage-Kennedy, gii dibaajimitoogaaziwok miinwaa naadimaagaaziwok eshkiniigaanyek Anishinaabe 

Aadziwin waazhi naanibootaagewot we AES eshkiniigaanyek Aasgaabwiitaagejik. 

Wiijinakiindiwin

Miigwech/Anushiik kina wiiyaa gaa shkitoojik wii bi wiidookaazod 

Niigaan Gidizhaami Kina Wiigidowin noongom bibooning!

Ziigwan Eko Dibaakiiwinan Maanjiding
• Nmebine Giizis niizhwaaswi, niizhing midaaswak 

shi niishtina shi naanin: Eko Niiwining 
Dibaakiiwin

• Nmebine Giizis midaaswi shi niiwin, niizhing 
midaaswak shi niishtina shi naanin: Eko Nsing 
Dibaakiiwin

• Nmebine Giizis niishtina shi bezhik, niizhing 
midaaswak shi niishtina shi naanin: Eko Niizhing 
Dibaakiiwin

• Nmebine Giizis niishtina shi nshwaaswi, niizhing 
midaaswak shi niishtina shi naanin: Eko Bezhik 
Dibaakiiwin

Niigaan Gidizhaami Zhooniiyaa 
Maandoobiiganan gii 
bigidinaadewok wii ndabiigeng - 

DISA E’kinoomaagizid ezhi shkitimodjik 
mii’oo shkwaach 
Ziisbaakaadoke Giizis niiwin, niizhing 
midaaswak shi niishtina shi naanin

Nmebine Giizis midaaswi shi naanin, niizhing 
midaaswak shi niishtina shi naanin

Niigaan Naabiwin:

Wiiji-nakiiwinjik Maanjidiwin 
Waabaabagaa Giizis midaaswi, niizhing 
midaaswak shi niishtina shi naanin

Ezhi Kendmang Anishinaabe Naadziwin (EKAN) 
biginiwewin wii ndabiigen 

Kweji-kinoomaagzidaa: Kinoomaagewin wiiji 
piitzid Tom Borg 

Dgwaagig Eko Dibaakiiwin Nkweshkodaadiwin

Nmebine Giizis niishtina shi ngodwaaswi, 
niizhing midaaswak shi niishtina shi naanin

Nmebine nsimdina, niizhing midaaswak shi 
niishtina shi naanin

Nmebine Giizis niishtina shi nshwaaswi, 
niizhing midaaswak shi niishtina shi naanin

• Bnaakwii Giizis nshwaaswi-zhaangswi, niizhing midaaswak shi 
niishtina shi naanin: Eko Niiwining Dibaakiiwin

• Bnaakwii Giizis midaaswi shi naanin-midaaswi shi ngodwaaswi, 
niizhing midaaswak shi niishtina shi naanin: Eko Niizhing Dibaakiiwin

• Bnaakwii Giizis niishtina shi niish-niishtina shi nswi, niizhing 
midaaswak shi niishtina shi naanin: Eko Nsing Dibaakiiwin

• Bnaakwii Giizis niishtina shi zhaangswi-nsimdina, niizhing 
midaaswak shi niishtina shi naanin: Eko Bezhik Dibaakiiwin

Biindige’aatesijigan Giigidowin Naabisijigan: 
Brooklyn Sawyer 

Wiisigenendam-Kendimookiiwin 
Akinoomaagewinan: Nsastaming 
wiisigenendamowin miinwaa ezhi 
shkwendimaagegamgak wiisigenendamowin
Nmebine Giizis niishtina, niizhing 
midaaswak shi niishtina shi naanin

Biindige’aatesijigan Giigidowin Naabisijigan: 
Elaine D’Agostino
Waabagonii Giizis niishtina shi niiwin, niizhing 
midaaswak shi niishtina shi naanin

KEB Akinoomaadiwin Maanjidiwin 
Bnaakwii Giizis niishtina shi 
nshwaaswi, niizhing midaaswak shi 
niishtina shi naanin

DISA E’kinoomaagizid ezhi shkitimodjik 
mii’oo shkwaach 
Ziisbaakaadoke Giizis niiwin, niizhing 
midaaswak shi niishtina shi naanin

Niizhwaaswo Mishoomis Kinoomaadwinan Niigaan Shkintam aawon Gidizhaami zhooniiyaa 

e’kwaamdamwot zhichigewin naadimowaa’aan niizhwaaswo Mishoomis Kinoomaadiwin 

shki-e’kinoomaagiziwot niwiijiigewin Waasaaksing Kinoomaagegamgoong. Eniwiijiigejik e’kinoomaagiziwot 

Shawanaga Ntam Anishinaabekaan, Wasauksing Ntam Anishinaabekaan, Henvey Inlet Ntam 

Anishinaabekaan, Magnetawan Ntam Anishinaabekaan miinwaa Garden River Ntam Anishinaabekaan 

binjibaawok. Niwiijiigewin aapiji wiidimaagewok miinwaa dibaataanaa’aa we baataaying pkaanendiziwin 

memdige nakaazinwok Niizhwaaswo Mishoomis Kinoomaadiwinan. Eniwiijiigejik nooch gegoo gii 

zhitoonaa’aa wii zhinoomoowot bemaadzijik weweni wii naanaagidwendamwot nindaan Niizhwaaswo 

Mishoomis Kinoomaadiwinan, miinwaa gii zhinoomaagewok gaa zhitoowot oodi Waasaaksing 

Kinoomaagegamgoong.

“Aapiji gii maamiikwendam eta niibinaa gaa bizhaajik wii waambdimoowat gaa yaamang oodi Niizhwaaswo 

Mishoomis Kinoomaadiwinan doopwining epichi yang Waasaaksing Kinoomaagegamgoong Maanjiding 

Nmebine Giizis nsimdinaa. Minwe-waambdaanaa’aan bemaadzijik wedin gchitwaa kinoomaagenin, 

Anishinaabek miinwaa Zhaagnaashak, miinwaa ezhi nakiimgak pii goji zhinoomaageyaang maanda 

epiitendaagwok. Aabidek wii piitendaamowaa Joshua Pawis ezhi zhinoomaaged gchitwaa kinoomaagenin 

pii gii zhitood gwaanaajoongin mzinchigaansan. Aapiji gii maamiikwendam kina wiiyaa gaa biiskaangik 

enjimaanjiding wedin Niizhwaaswo Mishoomis Kinoomaadwinan babgwiyaanin. Maanda eshitigeyaang, 

bami’naadmaaget KEB, mii’o shki-ntam ezhi naadmowindiming. Boosgendaanaa’aa dash maanda wii 

naadmaangegwoksing wazhi gwekwaadziwot miinwaa wii wiigiditomowot maanda ensa giizhigak 

ezhiwebiziwot e’shkiniigaanyik, miinwaa pkaanendiziwin emooshtoowot. Aapijigo piitendaagwot gaazhi 

waambdimaang maandaan kinomaadwinan ezhi naadmaagemgak bemaadzijik wiijimaaseyat biinish dash 

wiinwaa chige wii maasewot pii zhinoomaageyaang oodi doopwining. Gii minodibaajimawok pii gii 

shki-maachtaayat.”

Chi Miigwech shkiniiyak e’kinoomaagizijik miinwaa ka bami’naadmaageyik gimaakejik, dibaatimek miinwaa 

gwekwaadziiyek maampii gaa zhisek kina wiigidoowin.

AKIING MAAMNANAAMJIGAN

Ziigwaning Eko Dibaakiiwinan Nkweshkodaadiwin

Ziigwaning Eko Dibaakiwinan Nkweshdodaadiwin enso biboongak tenoon wii wiijinakiidiwot 

Ntam Anishinaabekaanin, gaataaying Akinoomaage Naagaandabijig, KEB Enkiitaagejig miinwaa 

Naagaanwiwidoong Kinoomaagewin Naasaabaakinigewin wii dibaatimowot noongo 

kinoomaadiwin epiitaamgak miinwaa waazhi mookiidimowat.

Noongom Ziigwaaning Eko Dibaakiiwinan Nkweshkodaadiwin wii tenoon ngo-giizhigad 

zhiibaatesijigewinan enso aapto-giizhigad biinish Nmebine Giizis. Ensa kizhep-baawang pii wii 

nkweshkodaadiwot ensa Ntam Anishinaabekaang miinwaa KEB enkiitaagejik wii dibaataanaa’aan 

Anishinaabekaang epiitendaagidegin, miinwaa shkwa-naakwe’ek  e’wiidookaazijik wii 

dibaataanaa’aan waazhi wiijinakiiwendiwot.

Gii shkwaa zhisek Eko Dibaakiiwin gaanji maanjidowat oodi Niigaan Gidizhaami Kina Wiigidowin 

Ziisbaakadoke Giizis, Ziigwaaning Eko Dibaakiiwinan Nkweshkodading gibi zhisenoon geyebi wii 

dibaatimowot gaa dibaatigaadegin oosa giisookbaa. Kina maamwi naasop ezhi kinoomaagiziwod 

ekinoomaagzijik maandoobiiganan giike ginoowaambdaanaa’aa miinwaa geye bepkaan 

nendimowin ezhi bami’naadmaageyot gaa shkwaa gendimowot maandoobiiganan, negijotood 

Akinoomaagizowin, Akinoomaagizowin e’nakaaziyotbaa miinwaa ekinoomaagizijik 

bami’naadmaagewin gii dibaatigaade. Gii bigdinaagaade nooch gegoo Jordan’s Principle 

nakiiwin wii zhibiigaadek ooshmi wii dibaataamaang Ekinoomaagejik bami’naadmaagewin, 

epiitendaagowizijik binoojiinyak miinwaa wii aankendimowin Akinoomaagewin. Wedi gaa 

dibaatigaadegin oodi Eko Dibaakiiwin gaanji maanjidiwot miinwaa kwejimigaadegin kina maamwi 

gii maanjitoonaa, ensa dibaakiiwin dash wii nakaaziwot waazhi naadmaageyot noongom 

kinoomaagewin biboongak

Ziigwaaning Eko Dibaakiiwinan Nkweshkodaadiwin wiijinindiwot nkweshkodaading awonoon kina 

e’piitendimowot wii bami’naadmaagewot Anishinaabek e’kinoomaagizijik wii kshkewiziwot. 

Ezhi Kendmang Anishinaabe Naadziwin (EKAN) aankesing awon mii’oo ‘Sharing the 

knowledge of the people’. Ezhi naabiisimgak enso zhibiigaanswinan gaa zhichigaadegin, 

bami’naadmaagemgad Anishinaabe Aadziwin miinwaa piitendaagidinoon nakaazing wepii 

wiijinakiinding gaataaying Akinoomaage Naagaandabijig: EKAN tenoon naano naabiisimgak 

enso zhibiigaanswinan wii bami’naadmaagegamgak e’biwiidookaazijig.:

◦ Anishinaabek Ngodwak shi bezhik

◦ Ka-zhiwebidibaa Anishinaabe Akinoomaadiwin

◦ Akinoomaagiziwin Anishinaabe nendaamowin

◦ Nsastaming Aki miinwaa Dibaajimowaansan

◦ Mnaadendmowin Wiijinakiindiwin

Bigidinigewin wii ndabiigeng Nmebine Giizis niishtina shi nshwaaswi wiigijimgaaziwok 

E’biwiidookaazijig wii maandoobiigewot EKAN e’maajiikigaadekingobaa niizhing midaaswak 

shi niishtina shi naanin-niizhing midaaswak shi niishtina shi ngodwaaswi kinoomaadiwin 

biboongak. Niizho gaataaying Akinoomaage Naagaandabijig wiibi wiidookaaziwok EKAN 

maajiikigaadegin noongo biboon wii bami’naadmaagewot Ntam Anishinaabekaan 

Anishinaabek miinwaa epiichi nendmowin epiitzijik.

Wiigidoowaans zhibiimaagewin Naagaanwiwidoong Kinoomaagewin 
Naasaabaakinigewin Edigobijik 

Eko niiwining Maawndoobiigan Dibaajimataagewin biinish Waabaagonii Giizis 
nsimdinaa, niizhing midaaswak shi niishtina shi naanin.

Ezhi Kendmang Anishinaabe Naadziwin (EKAN)

UnknownUnknown

Gaawii eta zhibiigaadesinoo maanda-aadziwin maanda aawon. 
Nka nakaazin nbwaakaa’aadziwin pii nakiiyaa’aan, miinwaa 
weweni wii naanaagidiwendimaa’aan. Dibeshko iishpin e’ndi 
nakinege’yaan, wiidookaazi’yaan, maage bepkaan wii 
wiidookaazi’yaan, aabidek gwa nwiiji maasetoon e’kidiyaa’aan
-EKAN gaa bi-wiidookaazot, niizhing midaaswak shi niishtina shi 
niiwin-niizhing midaaswak shi niishtina naanin Akinoomaadiwining 
biboongakMiin Giizis Wiindimaadiwin Zhibiigan - Communique 


